
Prakata

Dengan Nama Allah Yang Maha Pemurah lagi Maha Penyayang. Segala 
puji bagi Allah, Tuhan sekelian alam. Dengan rasa rendah diri ke hadrat 
Ilahi ingin kami abadikan rasa syukur kerana telah dikurniakan kelapangan 
masa, pemikiran yang bernas dan matang serta kesabaran yang tinggi 
dalam proses menyiapkan buku sulung ini. Sekalung penghargaan khas 
buat guru-guru, Prof. Dr. Srijit Das, Prof. Dr. Hamzaini Abd. Hamid dan 
Dr. Nurismah Md. Isa dari Fakulti Perubatan, Universiti Kebangsaan 
Malaysia atas tunjuk ajar, nasihat, pandangan, panduan, sokongan 
dan kata-kata semangat yang menjadi pendorong dalam perlaksanaan  
kajian, penulisan tesis dan buku kami ini. Buku Kunyit: Potensi 
dalam Rawatan Sakit Sendi adalah hasil garapan tesis sarjana bertajuk  
‘Kesan anti-inflamatori Curcuma longa (kunyit) ke atas artritis aruhan 
kolagen pada tikus jantan’. Penghasilan buku ini merangkumi proses 
kompilasi fakta-fakta yang relevan dan terkini serta uji kaji penyelidikan 
untuk mencapai kualiti pemerhatian terbaik.  Buku ini ditulis untuk 
menyebarluaskan hasil kajian kepada masyarakat umum. Diharap ia akan 
dapat menjadi sumber rujukan, menarik minat dan mencetus idea baru, 
seterusnya menyumbang kepada kelestarian ilmu perubatan alternatif. 

Ucapan penghargaan untuk semua pensyarah dan sahabat di Jabatan 
Anatomi dan Jabatan Farmakologi, Fakulti Perubatan UKM. Ucapan  
terima kasih juga untuk pihak Fakulti Perubatan UKM yang telah 
menganjurkan bengkel penulisan buku dan memberikan dana penyelidikan 
(Kod projek: FF-259-2007) bagi membiayai kajian kami. Tidak lupa, 
penghargaan teristimewa buat seluruh keluarga tercinta dan sahabat-
sahabat jauh dan dekat yang secara langsung atau tidak sentiasa menjadi 
sumber inspirasi kami. Wallahu a’lam. 

